
గీ. అప్పొసంగినవాఁడును, అల్లుఁ, డద్దె

   యింటియజమానుఁడును, జీతమిచ్చువాఁడు!

   కులవినోదయు, పన్నులు కూర్చువాఁడు

   బుస్తె కట్టని మగలె పో పూరుషులకు!




అందును, నల్లుర బాధ యనుభవించిన వారికి గాని తెలియదు!



సీ.ముడుపులు పూర్తిగా ముట్టుదాఁకను బుస్తె

   ముట్టక చేతులు ముడిచికొనును

తరువాతఁబాన్పెక్కిఁదాఁచఁ బెట్టినయట్లు

   జిలుగు కోరికలకు సిద్ధపడును

   ఆవల గర్భాధాన మనినంతనే బిఱ్ఱ

   బిగిసి లంచం బటఁబెట్టుమనును

అవిగాక పండుగు లరుదెంచినపు డెల్ల

   తండ్రి తద్దినము చందాన దిగును



ఇన్నియుం బుచ్చుకొని, యెన్నఁడేని పిల్ల

నంపుమని ప్రార్థన మొనర్ప నదరిపడును;

ఆఁడపడుచుల, నల్లుర నాటకత్తి

యల నెవండేని తనియింపఁ గలఁడె వసుధ!




పెక్కు మాట లేల:



గీ. అప్పిడినవాని, నధికారి నతిశయించి

   యల్లురొందించు బాధల నెల్లఁ గాంచి,

   అడలి, నిజముగా హరిహరు లంతవారు

   కూతులం గంటయె మానుచున్నవారు.




భ్రమ:- మరల వెనుకటి దారినబడి మనసు పాడు చేసికొనుచున్నారు. అమ్మయ్యో! ఇదిగో ఒంటి గంట! రండు స్నానమునకు రండు.

పురు:- స్నానము క్షణములో ముగించెదను. వడ్డనకానిమ్మని వంట లక్కతోఁజెప్పుము. పెద్దమ్మాయి! పేరయ్యవచ్చినచోఁగూర్చుండుమను. (అని భ్రమరాంబతో లోనికేగును.)

కాళిం:- చెల్లీ! మనవారి మాటలన్నియు వింటివి కదా - నిజంగా

"https://te.wikisource.org/w/index.php?title=పుట:Varavikrayamu_-1921.pdf/16&oldid=299800" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 10 జూన్ 2020న 07:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

